
FÓTBÓLTUR

Elias Rasmussen, ÍF

Niklas Thomsen, HB

Leivur Joensen, ÍF

Hørður Askham, B36

Andrias H. Eriksen, B36

Ári Mohr Jónsson, HB

Gestur Bogason Dam, B36

Jákup F. Hansen, HB

Jákup Vatnhamar Olsen, Víkingur

Jóannes Bjartalíð, KÍ

Hákun Edmundsson, Vendsyssel FF (DEN)

Jonas Gejel Hansen, FC Sydvest (DEN)

Teit Jacobsen, HB

Jákup B. Andreasen, KÍ

Magnus Egilsson, HB

Patrik Johannesen, AB

Petur Knudsen, NSÍ

Jákup L. Thomsen, FC Midtjylland (DEN)

HÓPURIN

	 Lið		  D	 V	 J	 T	 M+	 M-	 +/-	 Stig
1	 Týskland	 7	 7	 0	 0	 26	 4	 22	 21
2	 Eysturríki	 6	 5	 0	 1	 18	 7	 11	 15
3	 Finnland	 6	 4	 0	 2	 12	 7	 5	 12
4	 Aserbadjan	 8	 2	 1	 5	 7	 18	 -11	 7
5	 Russlan		  6	 1	 1	 4	 7	 13	 -6	 4
6	 Føroyar		  7	 0	 0	 7	 2	 23	 -21	 0

Jacobsen verður fluttur 
fram sum áleypari saman við 
Jákupi Thomsen. Hetta verð­
ur millum annað gjørt fyri at 
leggja stórt trýst á verjuna 
hjá mótstøðuliðnum, og sam­
stundis órógvar uppspælið 
hjá teimum.

Hetta tykist sum ein 
loysn, ið venjaraparið letur 
væl at. Ein annar møguleiki 
er at flyta orkurika Teit Jac­
obsen á annan vongin og so 
spæla við trimum á miðjuni. 
Her eru fleiri um boðið. Ják­
up B. Andreasen sum tann 
verjukendi miðvallarin.

Hinir báðir møguleikarnir 
eru Petur Knudsen úr NSÍ 
og Patrik Johannesen úr AB. 
Teir eru báðir meiri fram­

rættaðir. Báðir hava eisini 
mál í beinunum. Ávikavist 
átta og fimm í landskapp­
ingini.

Higartil hevur U21 lands­
liðið bara skotið tvey mál í 
undankappingini. Tí kundi 
er gott við spælarum, sum 
skjóta mál.

Fremsti maður verður 
Jákup Thomsen. Hann hev­
ur avbera góð evnir og skor­
ar javnan fyri ungdóms 
og eykaliðini hjá FC Midt­
jylland. Vónandi smittar tað 
eisini av á U21 landsliðið. 
Higartil hava Gestur B. Dam 
og Hákun Edmundsson skor­
að málini fyri føroyska U21 
landsliðið.

Russland og 
Aserbadjan til at 
hava við at gera
Hóast Russland er stórt í 
vavi og fólkatalið, so standa 
avrikini á U21-landsliðnum 
ikki mát við støddina og 
teir áleið 150 milliónirnar av 
íbúgvum. Russland hevur 
bara fingið fýra stig higartil. 

Av teimum eru trý komin 
móti Føroyum í november í 
fjør, tá teir vunnu 2-0, eftir 
harðan dyst.

Eg minnist, at teir høvdu 
skjótar vengur, ið vóru góðir 
á bóltinum, men ikki nakað, 
ið vit skulu beinleiðis ræðast, 
sigur Ári Mohr Jónsson.

Tá kom Russland á odda, 

men føroyska liðið trýsti og 
satsaði nógv móti endanum, 
áðrenn Russland staðfesti 
sigurin. Tá vóru Sonni Rag­
nar Nattestad og Brandur H. 
Olsen eisini við.

- Tað er ringt hjá okkum 
at taka útgangsstøði í fyrra 
dystinum, tí síðani tá hevur 
Russland skift venjara. So 

vit vita ikki hvussu teir fara 
at spæla nú, sigur Eli Hentze.

Hann leggur afturat, at 
fyribils verður mest hugsað 
okkara egna spæl.

Nú fáa vit so at síggja, um 
Føroyar enn eina ferð kann 
skaka russiska fótbóltsheim­
in.

BÓLKUR 7


